
శ్రీరంగమహత్త్వం

తృతీయాశ్వాసము




	క.	
శ్రీమాధవపద కోమల

తామరసార్చన విధానతత్పర! సుజన

క్షేమంకర కరుణోదయ!

చామీకరరుచిరధామ! చాగయరామా!

	వ.	
అవధరింపు మఖిలకథాకథనచాతురీజనితరోమహర్షణుం డగురోమహర్షణ

కుమారుండు, దివ్యబోధను లగు శౌనకాదితపోధనులకుఁ జెప్పిన చందంబున

నిందిరాసుందరుం డరవిందభవాది బృందారకబృందంబు ననిపి - 

యనంతరంబ-

	సీ.	
పరిణాహ పరిలసత్ఫాలభాగంబున

రమ్యమై యూర్థ్వపుండ్రంబు వెలుఁగ,

నలినాక్షమాలికాకలిత వక్షంబున

ధవళ యజ్ఞోపవీతములు మెఱయ,

ముఖ్య రత్నాంకితముద్రాభిరామ హ

స్తముల నూతనపవిత్రములు దనర

సింహసంహననతా శ్రీకిని బైకాఁపు

గాఁగ నుద్గమనీయకం బెలర్పఁ



	 







	తే.	
గోమలోత్పలదళకాంతి కొమరుమిగులు

మేము, గృపతోడఁ జిఱునవ్వు మెఱయఁ జూపు,

నుదయశైలోపరిస్థలి నుల్లసిల్లు

జలజబాంధపు మిగులు తేజమును గలిగి.

	మ.	
హరిలీలం బ్రణవాత్మకుం డగుటఁ దా నధ్యాపకుండై ఖగే

శ్వరచక్రాబ్జసరోజనందకగదాశార్ఙ్యాశుగంబుల్ మనో

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 12 డిసెంబరు 2020న 00:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

